
2024جون   26ايوئننگ گو جری نيو ز بليٹن مو رخہ   

*************                 
 يوه آکا شوانی جموں ہے  محمد  اکرم تے  عبيدالُرحمان تيں خبر سُنو۔ پہلاں خاص خاص خبر۔ 

*************                 
۔ممبر پا رليمنٹ اوم برلہ  نانہہ دوجی با ر لوک سبها سپيکر منتخب ہون ور  وزير اعظم  1٭

نريندرمو دی، حذب اختلا ف  ليڈر راہل گاندهی تے کئی دوجا ليڈراں  نے  مبارکباد پيش کی  
 ہے۔

۔ ضلع  ڈوڈه غا گندهو علا قہ  مانہہ حفاظتی  دستاں تے دہشت گرداں  بشکا ر  چل رہيا    2٭
دہشت گرد ہلاک کر دتو گيو ہے۔  1ٹاکرا مانہہ   

۔ ليفٹنٹ گو رنر منوج سنہا نے  کہيو ہے کہ يو ٹی غے اندر سياحاں غی آمد نال سياحتی   3٭
شعبہ نانہہ کا فی  ترقی  ملی ہے  اور  اس شعبہ نال منسلک ديگر سيکٹراں غی ترقی تے  

 روزگا ر  غا موقع وی  ميسر آيا ہيں۔
۔ تے خطائی کمشنر  راميش کمار اے ڈی جی پی جموں انند جين  تے ڈی سی  جموں  نے  4٭
شری  امرناته يا ترا واسطے کی گئی تيارياں  گو جائزو لين  خاطر ڈرائی رنمانہہ شموليت کی   

 ہے۔
 ۔۔۔۔۔۔۔ 

 خبراں  غی تفصيل نال  پہلاں عبيد الُرحمان۔ 
LS Speaker 

بی جے پی غا سنئير ممبر پا رليمنٹ اوُم برلہ لوک سبها  سپيکر منتخب ہو گيا ہيں۔انُہاں نانہہ   
اج پا رليمنٹ مانہہ زبانی ووٹ غے ذريعے منتخب کيو گيو ہے۔ لوک سبها سپيکر واسطے ہوا  
انتخاب غا نتيجہ تيں بعد وزير اعظم  نريندرمو دی، حذب اختلا ف  غا ليڈر راہل گا ندهی تے پا  
رليمانی امور غا  وزير کرن رجيجو نے سپيکر موصوف نانہہ انُ غی کرسی تک پہنچايو۔ اس  

ديگر اين ڈی  اے  ليڈراں  نے    12تيں پہلاں اج سويرے پا رليمنٹ مانہہ جناب مو دی تے 
اوم برلہ غی سپيکر غے طو ر تقرری  غی حمائيت کی تهی اور حذب اختلا ف  غی طرفوں   

ے سريش نانہہ اس عہده واسطے نامزد کيو گيو تهو۔ وزير اعظم نريندر مو  ممبر پا رليمنٹ ک 
دی  نے  لوک سبها  سپيکر غا انتخاب مانہہ اوم برلہ غی کاميابی  ور مبارکباد پيش کی ہے۔  
انُہاں نے کہيو کہ جناب برلہ غی دوجی با ر لوک سبها سپيکر منتخب ہونو اک  تا ريخی ہے   

سال تک پا رليمنٹ غے اندر  ممبراں غی رہنمائی کريں گا۔ جناب مو دی  نے   5اور وے اگلا  
کہيو کہ موصوف تے   انُ غی سربراہی مانہہ پہلاں وی کئی قوانين نانہہ منظوری ملی ہے۔  

حذبِ اختلا ف غا ليڈر راہل گا ندهی نے وی جناب برلہ نانہہ لوک سبها سپيکر منتخب ہون  ور  
مبارکباد پيش کی ہے۔ اور حذب اختلا ف غی طرفوں پا رليمنٹ غی کا روائياں مانہہ حمايت غو  
يقين دوايو ہے۔جناب گا ندهی نے کہيو کہ آپسی  اتحاد اک دوجا ور اعتما د نال آوے اور حذب  
اختلا ف  نانہہ وی جائز مطالباں  ور آواز چان غو حق دتو جانو چاہيے۔ سماج وادی پا رٹی   
غا ليڈر اکهليش يا دؤ نے  امُيد ظاہر کی ہے کہ حذب اختلا ف نانہہ اپنی گل رکهن گو  پورو  

موقعو دتو جا ئے گو۔ اپنا خطاب  مانہہ لوک سبها سپيکر نے  ايوان مانہہ بيٹها تمام ممبراں  
کروڑ ووٹراں نے    64ويں لوک سبها غا انتخابات مانہہ  18غو شکريو ادا کيو اور کہيو کہ 

بہراں غے اندر    10اپنا حق رائے دہندگی غو استعمال کيو۔ جناب برلہ نے کہيو کہ گذشتہ 
رليمنٹ ممبراں غی ياه ذمہ داری  ہے کہ وے عوام غی  اور پا   عوام غی امُيدبده گئی ہيں

امُيداں ور کهرو اتُرے سپيکر موصوف نے  کہيو کہ پا رليمنٹ غے اندر آپسی  گل با ت  تے  



بحث مباحثہ نانہہ ترجيح دتی جا ئے گی اور پا رليمنٹ غا ضابطاں  غے تحت احتجاج درج  
کرايو جا سکے۔ اور ايوان غا معيا ر  نانہہ برقرار رکهن  خاطر سپيکر غی طرفوں  کا روائی  

 کی جا ئے۔
 ۔۔۔۔۔۔۔ 

Doda Encounter 
ضلع ڈوڈه غا گندهو علا قہ مانہہ سِينو لگور جنگلا تی علا قہ مانہہ اج سويرے حفاظتی   

دستاں تے دہشت گرداں بشکا ر گو لی با ری  غو سلسلو شروع ہو گيو۔ مہارا ضلع نمائنده   
فياض پامپو ری نے خبر دتی ہے کہ اس وقت تک حفاظتی دستاں نے اک دہشت گرد نانہہ  

دہشت گرد اجيں وی جنگل مانہہ چهپيا ہون غو خدشوہے۔   3تيں  1ہلاک کر دتو ہے۔ اور 
بجے پوليس تے حفاظتی دستاں نانہہ اک پکی    9پوليس ذريعاں غے مطابق اج سويرے 

سُوملن ور علا قہ گو محاصرو کرنو پيو۔ جس دوران  اتُ موجو د  دہشت گرداں نے  حفاظتی   
دہشت گرد ہلاک  1جوابی کا روائی مانہہ   دستاں ور گو لی چلا دتی۔ فوج غی طرفوں  کی گئی  

کر دتو گيو ہے۔ اور مانده دہشت گرداں نے اک کچا مکان  مانہہ پناه لے رکهی ہے۔ جن غے  
 خلاف کا روائی جا ری  ہے۔

 ۔۔۔۔۔۔۔۔ 
PM Emergency 

مانہہ نافذ کی گئی    1975وزير اعظم نريندرمودی نے لوک سبها سپيکر اوم برلہ غی طرفوں  
ايمر جينسی غی مزمت کرن ور خوشی  غو اظہا ر کيو ہے۔ اپنا سوشل ميڈيا پيغام مانہہ جناب  

سال پہلاں نافذ کی گئی تهی ليکن اج غا نوجواناں نانہہ اس   50مو دی نے کہيو کہ ايمرجنسی 
با رے جانکا ری  ہونی چاہيے کيونجے اسُ وقت جمہو ريت غی بنياد ہل گئی تهی اور کئی  

 اداره تباه ہو گيا تها۔
 ۔۔۔۔۔۔ 

TMC Rijiju 
لوک سبها سپيکر گا انتخاب غی مانگ غا سلسلہ مانہہ لگيا الزام غو جواب  ديتاں واں پا  
رليمانی  امور غا وزير کرن رجيجو نے کہيو ہے کہ اس طرز غی کو ئے وی مانگ حذب  

اختلا ف نے درج نہيں کرائی۔ پا رليمنٹ غے باہر ذرائع ابلاغ نال گل کرتاں واں جناب رجيجو  
نے کہيو کہ سرکا ر ووٹاں غی تقسيم چاوے تهی اور حذب اختلا ف غی طرفوں انتخابات غے  

 دوران اس طرز غی کو ئی مانگ نہيں کی گئی۔ 
  ۔۔۔۔۔۔۔

Shah Om Birla 
مرکزی وزير داخلہ امت شاه  نے جناب اوم برلہ نانہہ دوجی با ر لوک سبها سپيکر منتخب   

ہون ور مبا رکباد پيش کی ہے۔اک سوشل ميڈيا پيغام مانہہ جناب شاه نے کہيو کہ سپيکر  
موصوف غی قيا دت مانہہ بهارتيہ قوانين تے پا رليمانی جمہو ريت نانہہ مزيد مضبوطی ملے  

 گی۔ وزير موصوف نے سپيکر موصوف واسطے نيک خواہشات غو اظہا ر کيو۔
 ۔۔۔۔۔۔۔۔ 

SSR Voter List 
  24ووٹر فہرستاں  ور خصوصی نظر ثانی غو عمل اج تيں شروع ہو گيو ہے۔ يوه عمل  

اگست تک   9جولائی تيں    25جولائی تک جا ری ره گو۔ اس عرصہ غے دوران  ووٹر
اگست تک متو قع  ہيں۔ اس طرح   19اعتراضات تے دعویٰ دائر کر سکيں۔  اور درستگی

اگست تک متو قع ہيں۔  گذشتہ لوک سبها  چناؤ غا مقابلہ مانہہ   20حتمی ووٹر لسٹ گو اجراء 



  1500پولينگ اسٹيشناں  غی  تعداد مانہہ باہدو ہونو وی   طے  ہے۔ اس تيں  علا وه   
ووٹراں  ور مشتمل پولينگ اسٹيشناں نانہہ دو پولينگ سٹيشناں غا قيام واسطے وی   

انتظامات کيا جا ئيگا۔ بی ايل  او  تے ديگر متعلقہ  عملو خصوصی  ثمری  سرگرمياں مانہہ  
غا   2014مشغول ہے اس طرح آن آلی ووٹر لسٹاں مانہہ ووٹراں  غا باہده  غی  امُيد ہے۔ 

اسمبلی  چناؤ اگے آغے بی ايل او ز ووٹر لسٹاں  مانہہ غلطياں  نانہہ دور کرن، تصوير غا  
معيا ر  نانہہ بہتر کرن، کنٹرول ٹيبل نانہہ بدهان، پولينگ سٹيشناں غی حدود مقرر کرن تے  

ضروری فا رميٹس تيار کرن  واسطے کہر کہر جا غے تصديق کرينگا۔ اس تيں علا وه   
نانہہ تيار   2024جو لائی  1غی  تياری  وی  شامل ہے۔ مسوده  فہرست  8تے   1فارميٹس  

کی جا ئے گی ۔ تے چيف اليکٹورل افسر  ہفتہ غا اخير مانہہ دعویٰ تے اعتراضات غو ازَالو  
کريں گا۔ يا د ره  جے  سُپريم کورٹ نے يوه وی حُکم دتو ہے جے جموں کشمير مانہہ  

تک کرايا جا ئيں۔ 2024اسمبلی  چناؤ  ستمبر   
 ۔۔۔۔۔۔۔۔۔۔۔۔۔۔ 

 يہ خبر تم آکا شوانی  جموں تيں سُن رہيا ہيں  خبراں  غا با قی  حصہ نال محمد اکرم۔ 
LG Tourism 

ليفٹنٹ گو رنر منوج سنہا نے  کہيو ہے کہ  وزير اعظم  نريندرمو دی غی رہنمائی مانہہ   
جموں کشمير مانہہ نواں  دور نے  بين  القوامی دلچسپی پيدا کی ہے۔ نال ہی گهريلو سياحاں   

نانہہ وی  جموں کشمير غو دورو کرن غی  ترغيب دتی ہے۔ ياه تبديلی مقامی لوکاں  نانہہ  
مالامال کر رہی ہے  تے اک جديد سيا حتی  صنعت بنان مانہہ معيا ری   مدد کر رہی ہے۔  
ليفٹنٹ گو رنر نے   کہيو جے گهر يلو سياحاں  غی  آمد مانہہ باہدو سياحت غا شعبہ غی  

ترقی،متعلقہ کاروبا ری   سرگرمياں  تے روز گا ر  غا فروغ واسطے صنعت برادرياں  غے  
روغ دين واسطے مجموعی  نقطہ نظر غی  طاقت تے صلاحيت  درميان  شراکت داری  نانہہ ف

غو ثبوت ہے۔ انُہاں نے کہيو جے ميناں جموں کشمير ٹوريزم ڈولپمنٹ کنکليو سنگ خطاب   
کرتاں واں  خوشی  ہو ئی ہے۔ جس مانہہ صنعت،فلم، تجا رت  تے ٹريول منيجمنٹ ايجنسياں  
غا معزز اراکين  نے  شرکت کی۔ ليفٹنٹ گو رنر موصوف نے  مزيد کہيو جے جموں کشمير  
نانہہ دُنيا غا مقبول ترين  سياحتی  مقامات وچوں اک  بنان واسطے پا ئيدار سياحتی   نمونو  
تيار کرن  غی مہاری   کو ششاں نانہہ اجُاگر کيو گيو ہے۔ اس طرح کورونا  وباء تيں  بعد   

 ً فيصد اضافو   300بے مثال ترقی   ديکهی ہے تے غير ملکی سياحاں  غی  سالوں سال تقريبا
ديکهيو گيو ہے۔ اس تيں علا وه   جموں کشمير غی بے مثال ترقی  واسطے بے حد کو شش  

   تے توجہ دتی گئی ہے۔ 
 ۔۔۔۔۔۔۔ 

 Dry Run 
خطائی کمشنر جموں راميش کمار، اے  ڈی  جی پی انند جين، ڈپٹی کمشنر جموں  تے اعلیٰ   

واسطے ڈرائی رن مانہہ شامل ہوا تا نجے حفاظت تے آرام    2024افسران شری  امرناته يا ترا
غے سنگ يا ترا نانہہ يقينی بنايو جا سکے۔ اس تيں  علاوه  ضروری انتظامات غو وی     

 معائينو کيو۔ ڈپٹی کمشنر  جموں  سچن کمار  ويشے نے  اس طرح کہيو۔۔ با ئٹ۔
 ۔۔۔۔۔۔۔۔۔ 

SANJY Udhampur Meet 
غی  تياری مانہہ ڈی آئی جی پوليس ادُهم پو ر ريا سی  2024آن آلی شری  امرناته جی يا ترا   

غا انتظامات   2024رينج رائيس محمد بهٹ نے ضلع ادُهم پو ر مانہہ شری امرناته جی يا ترا
غو جائزو لين واسطے اک حفاظتی  ميٹنگ بلائی۔ ميٹنگ مانہہ ايس ايس پی ادُهم پو ر، سی  



ويں بٹالين غا  کمانڈينگ افسر، پوليس، فوج، آئی ٹی بی پی، سی آئی    137آر پی ايف غی 
غا ہموار انعقاد   24ايس ايف، جی آر پی تے ديگر حفاظتی دستاں غا افسراں نے سنجے 

واسطے شرکت کی۔ اس تيں علا وه  ملاقات غے دوران  ڈی آئی جی نے يا ترياں غی حفاظت  
راں غی اہميت ور زور دتو۔ نالے کسے وی قسم  غی  نانہہ يقينی بنان واسطے شراکت دا

للکاراں سنگ نمڑن خاطر منصوبو پيش کيو۔ تا نجے يا ترا نانہہ بہترين طريقہ سنگ انجام  
 دتو ہے۔ 

 ۔۔۔۔۔۔۔ 
IDDA Reasi 

ضلع  انتظاميہ ريا سی  نے  اج  ضلع پہر مانہہ منشيا ت  غا استعمال تے غيرقانونی    
سمگلنگ غے خلاف  عالمی  دن  منايو۔ جس مانہہ مرکزی  تقريب ڈی سی  دفتر کمپليکس غا  

آڈوٹوريم مانہہ منعقد  ہو ئی۔ اس تقريب غو انعقاد  تمام متعلقہ  محکماں  نال نشہ  مُکت   
بهارت ابهيان  نوڈل محکماں تے سماجی  بہبود محکماں غے سنگ مل غے کيو۔ ڈپٹی  کمشنر  

وشيش پال مہاجن  نے  بطو ر مہمان  خصوصی  شرکت کی۔ اس موقع ور بولتاں واں انُہاں    
 نے  اس طرح کہيو۔۔۔ با ئٹ۔۔

 ۔۔۔۔۔ 
NMBA Rajouri 

ضلع انتظاميہ راجو ری  نے  اج منشيا ت  غا استعمال غے خلاف  بين القوامی  تہاڑا غا   
موقع ور  بيداری  پروگراماں  غو انعقاد کيو۔ لوکاں  نے  خاص طو ر ور  نوجواناں  تے بچاں  

نانہہ اس غا مُضر اثرات تيں آگاه کرن  واسطے کرکٹ ٹورنامنٹ غو آغاز کيو۔مرکزی  سرکا   
ر غا پروگرام  نشہ  مُکت بهارت ابهيان  غے تحت پروگرام مانہہ بکه بکه کالجاں  غا طُلباء  
خواتين  تے نوجواناں  نے   شرکت کی۔ اس موقع ور  ضلع انتظاميہ راجو ری  غی طرفوں   
دستخطی مہم وی  شروع کی گئی۔ ڈپٹی کمشنر راجو ری  اوُم پر کا ش بهگت نے  اس طرح  

 کہيو۔۔۔ با ئٹ۔۔ 
 ۔۔۔۔ 

 اس غے نال ہی خبراں غو يوه بليٹن ختم ہوؤ۔ 
جموں و کشمير کے ڈوڈه ضلع کے جنگلاتی علاقے ميں  آج شروع ہو ئی جهڑپ ميں  

سيکورٹی فورسز نے ايک دہشت گرد کو ہلاک کرنے ميں کاميابی  حاصل کی ہے۔ اطلا ع کے  
جون کو پہاڑی ضلع ميں دو دہشت گردانہ حملوں کے بعدسے تلاشی اور   12اور  11مطابق   

بجے کے قريب گنڈوه علاقے   9.50محاصرے کی کارروائيوں کے درميان  آج صبح تقريباً 
کے بجاد گاؤں ميں  دہشت گردوں اور سکيورٹی  فو رسز کے  درميان  جهڑپ شروع ہو گئی۔  
جس دوران ايک دہشت گر د ہلاک کر ديا گيا علا قہ  ميں فوج ہيلی کاپٹر  سے  بهی نگرانی   

 رکهی جا رہی ہے۔ 
................ 


